[image: image1.jpg]



    Nova Sento 1

Kuriero de 89a Universala Kongreso de Esperanto      via ĉiutaga ĵurnaleto      sabato 24a de julio, 2004

Wu Bangguo

Alta protektanto de la 89-a UK, prezidanto de la Konstanta Komitato de la Tutlanda Popola Kongreso de la Ĉina Popola Respubliko. 

Xu Jialu

Honora prezidanto de la Honora Komitato de la 89-a UK, vicprezidanto de la Konstanta Komitato de la Tutlanda Popola Kongreso de la Ĉina Popola Respubliko. 

Zhao Qizheng

Prezidanto de la Honora Komitato de la 89-a UK, ministro de la Informa Oficejo de la Ŝtata Konsilantaro de la Ĉina Popola Respubliko. 
Ni Atendas Vian Kun-laboron

Karaj kongresanoj,

Kiam ni kun-festos, ni esperas ke nia festo restos por-ĉiam sur papero. Tion ni redaktantoj faros. Sed ni redaktantoj solaj ne povas fari tion bone. Ni atendas vian kun-laboron. 

Sendu viajn artikolojn.  Niaj retpoŝt-adresoj estas: kuriero89uk@yahoo.com kaj wenjingen@yahoo.com. Viajn artikolojn bonvolu sendi al ĉambro Halo 16A. Ni volas fari nian ĵurnaleton bela. Do viaj bildoj estas bonvenaj. 
Sendu viajn laŭdojn kaj mallaŭdojn al ni.

Se vi ŝatus kontrol-legi pres-provaĵojn, bonvolu veni al la redaktejo post la 18:00 vespere. Majstraĵoj fariĝas majstraĵoj post kiam ili estas kontrolitaj. Kontrol-legado estas la plej grava parto de la redaktado! Ni alte taksos vian laboron en kontrolado!

Antaŭ-dank-egon!
Wen Jingen, redaktanto
Karaj prezidantoj de forumoj, kunsidoj, prelegoj kaj aliaj programeroj: 

Ne nur raportu viajn programerojn post ilia okazo, sed bonvolu prezenti ilin antaŭ ol ili okazos. Se kongresanoj legos iom pri viaj programeroj antaŭ-tempe, ili pli bone komprenos kaj partoprenos ilin. Do bonvolu sendi al ni ion pri viaj programeroj en facila lingvaĵo.   Redaktantoj
Ĉina popola diro: unu heroo bezonas tri helpantojn.
Komprenu kaj Komprenigu!

Saluton, karaj amikoj, komencantoj kaj bonaj parolantoj!

Bonvenon! Ni kune pasigos en la Esperanto-lando (ĉi-jare en Ĉinio) feliĉan semajnon aŭ dektagon aŭ, por iuj, eĉ pli longan tempon per nia kara komuna lingvo Esperanto.

Eble vi jam trovis, ke nia papero havas la nomon "ĉiutaga ĵurnaleto" apud la kutima "kuriero". Kial? Antaŭ tagoj kiam ni diskutis kiel eldoni la "kuriero", iu esperantisto, tute ne komencanto, demandis, "Kio estas kuirero?" Ni trovis ankaŭ, ke la vorto "kuriero" ne troviĝas en la Baza Radikaro Oficiala. Kredeble, iuj komencantoj povas ne koni tiun vorton kaj aliajn ne-oftajn vortojn. Do ni decidis uzi facilan lingvaĵon en nia informilo por ĉi-foja UK.

Eble iuj el vi bonege parolas nian lingvon kaj timas, ke komencantoj ne komprenos vin. Samtempe, iuj komencantoj eble timas, ke ili ne komprenis tre bonajn parolantojn. Tia timo estas kompren-ebla, ĉar por esperantistoj el orientaj landoj (ekzemple, ĉinoj, japanoj, koreoj, ktp), Esperanto ne estas tiel facile lernebla kiel por okcident-anoj. Krome, en ĉiu lando troviĝas komencantoj. Se vi trovas iujn mal-flue aŭ b-b-b-bal-b-but-te paroli Esperanton, ne pri-ridu ilin. Sciu, ke ili ne bone sci-povas Esperanton eble pro tio, ke ili tre bonege laboras en aliaj kampoj. Ili estas bonaj kamparanoj, laboristoj, kuracistoj, sciencistoj, ktp. Nature ili ne povas studi Esperanton kiel lingvistoj, verkistoj aŭ tradukistoj.

Tamen, interkompreno estas ebla, se ni memoras celon de nia lingvo. En ĉiuj lingvoj estas diversaj parol-manieroj, iuj pli facilaj ol aliaj. Dank’ al grand-animeco de Zamenhof, nia lingvo estas ne malpli esprim-riĉa ol naciaj lingvoj. Tial oni povas el-fari pli facilajn esprimojn por komencantoj. Ekzemple, komencanto eble ne scias la vorton "ĉiĉerono" sed li certe scias kio estas "vojaĝo-gvidanto". Se via aŭskultanto ne konas la vorton "inaŭguro", ĉu "malfermo" estas uzebla? Unu-vorte, mi kredas, ke vi saĝaj progresintoj kaj saĝaj komencantoj trovos vian rimedon kompreni kaj komprenigi. En tia interparolado komencantoj lernos pli belajn esprimojn de bone-parolantoj kaj bone-parolantoj lernos kiel komprenigi komencantojn. Ĉiuj gajnos multon.

Ni deziras al vi plezuran interparoladon ĝis la venka fino de nia UK! Sukcesojn al vi ĉiuj, komencantoj kaj bonaj parolantoj!

Wen Jingen
Gravaj  anoncoj !!!
Via retumilo malbone traktas stilfoliojn. Tial vi ne povas vidi la ĝustan aspekton de tiu ĉi paĝo.
BANKEDO La bankeda giĉeto funkcios nur ĝis la 15h00 de dimanĉo! Do, NE ĝis lundo, kiel anoncita en la Kongresa Libro. Se vi volas partopreni la bankedon kaj ankoraŭ ne aĉetis la bileton, bv. rapidu, ĉar restas nur limigita nombro de liberaj lokoj.
INTERNACIAJ EKZAMENOJ La antaŭtesto de la ekzamenoj okazos lunde, je la 16h30 en salono Chu Tunan. Vi povas aliĝi al la ekzamenoj ĉe la budo “ILEI” dimanĉe inter 13h00 – 17h00, kaj se restas libera loko ankaŭ je unu horo antaŭ la antaŭtesto ĉe la ekzamensalono. Estas nur 24 lokoj. Bonvolu ne atendi ĝis la lasta minuto! (Ekzamena Komisiono)
MAGIA SPEKTAKLO – DIMANĈO, 15h30-16h30, ĴELEZO Don Espero prezentas dimanĉe magian spektaklon. Magio kaj amuzo distros la kongresanojn dum ĉirkaŭ unu horo dimanĉe en salono Ĵelezo. Unika ŝanco dum tiu ĉi UK vidi profesiajn magiaĵojn kaj aŭdi Esperanton. Don Espero (Bernd Schonberner) estas konata esperanta magiisto kiu jam prezentis siajn kapablojn en diversaj E-renkontiĝoj en diversaj landoj. Ne maltrafu ĝin!

NITOBE-SIMPOZIO Inaŭguro en salono Hujucz. Bv. atenti, ke la inaŭguro de Nitobe-simpozio okazas en salono Hujucz je la 14h00, kie s-ro Humphrey Tonkin inaŭgurparolas al la partoprenantoj de la simpozio kaj al la partoprenantoj de la Kongresa Temo. Post la inaŭgurparolado la simpozio translokiĝas al salono Chu Tunan.
****************

Kio okazos

Hodiaŭ 24a de julio

Oni vidos ekspozicion pri Ĉinio 14:00 – 14:30, teretaĝo antaŭ la kongresejo, malfermo de ekspozicio pri Ĉinio
Oni vidos novajn librojn kaj ties verk-intojn 14:00-18:00 salono Lusin, libro-servo

Unua-fojaj kongres-anoj kun-sidos 19:00-20:00 salono Ĵelezo
Oni kon-at-iĝos kun novaj amikoj 20:00-22:00 salono Hodler, interkona vespero

Morgaŭ 25a de julio

Nia kongreso malfermiĝos (solena inaŭguro), salono Zamenhof,

10:00-12:00

Oni aŭdos akademiajn prezentadojn (Inter-nacia Kongresa Universitato, mallonge, IKU): s-ro Li Shijun (Laŭlum), fama ĉina verkisto, iama akademiano, parolos pri evoluo de Esperanto,13:00-14:00, salono Wensing; post tio s-ro Puramo Chong parolos pri Korea tradicia kuracado 14:15-15:15, en la sama salono.
Oni diskutos Kongresan Temon (lingva egaleco in internaciaj rilatoj) 14:00-16:30, salono Hujucz

Oni lernos ĉinan lingvon en kurseto, unua leciono el tri (Ĉina Eksprese), 15:30-16:15, salono Wensing
Oni diskutos pri problemoj de lingvoj en inter-naciaj rilatoj (Nitobe-simpozio) 14:00 – 17:45 salono Hujucz

Oomoto, japana religio, havos sian unuan kun-sidon, salono Ĵelezo 13:00-15:00

Urb-estro de Pekino invitos iujn el niaj kongresanoj, 18:00-19:30 Hotelo Continental Grand
Oni kantos (Intenacia koruso) 14:30-16:30 salono Lapenna
Ne-fumantoj kun-sidos 13:00-13:45, salono Lappena. Vi certe scias, ke fumado estas malbona por via sano. Se vi estas ne-fumanto, ni gratulas vin. Se vi fumas, ni esperas, ke vi ne-fum-ant-iĝos.
Ĉu vi scias kiu estas Lusin?

Por komencantoj:
Karaj komencantoj:

Vi havas vian Kongresan Libron. Ĝi multe helpos vin. Uzu ĝin bone. Se vi ĉiu-tage legos pri kio okazos morgaŭ (kompren-eble vi povos uzi vortaron kiam vi vidos novajn vortojn), vi pli bone komprenos aliajn dum kunsidoj kaj prelegoj. Tiel la UK fariĝos bonega klasĉambro por vi.

Provu!
Kio okazos en nia UK

* Oni elektos novan estraron de UEA.

* Vi povos amikiĝi kun esperantistoj el 49 landoj

* Vi povos vidi prezentadon de ĉinaj kantoj kaj dancoj.

* Vi povos aŭdi prelegojn pri evoluo de Esperanto, ĉinaj virinoj, ĉinaj skriboj, paca evoluo de Ĉinio, ĉina pentraĵo, problemo de manĝaĵo sur la tero, budha pagodo, tradicia korea kuracado de malsanoj ...

* Religi-uloj havos siajn kun-sidojn. Temos pri diversaj religioj: Budaismo, Bahaismo, Oomoto, Islamismo, Kristanismo, Katolikismo kaj aliaj.

* Ĉina ŝtat-gvidanto Xu Jialu parolos

* Urb-estro de Pekino akceptos iujn kongresanojn

* Vi povos lerni ĉinan lingvon en rapida kurseto "Ĉina Eksprese"

* Vi povos tra-pasi inter-naciajn ekzamenojn

* Vi povos lerni Esperanton per Ĉe-metodo. Ĉe-metodo estas direkta instruado. Nome, oni ne uzas nacian lingvon dum instruado.

* Vi povos aĉeti librojn en libro-servo kaj tie vi povos vidi verkintojn de iuj libroj.

* Oni okazigos malfermon de la arbareto "Esperanto-Bosko" en Chaoyang(ĉaŭjang)-parko. Tie oni starigos ŝtonon pri Esperanto. 

* Antaŭ, post kaj dum la kongreso oni vizitos belajn kaj interesajn lokojn en kaj ĉirkaŭ Pekino kaj al aliaj lokoj.

Ĉiu-tage okazos tre multe, ĉu? Eble vi ne povos tra-vivi ĉion. Elektu tiujn okazaĵojn, kiu pleje interesas vin!

Plezuran tempon por vi dum nia UK!

Vortareto por komencantoj
akademio: daŭra societo aŭ organizo de artistoj aŭ sciencistoj

ateisto: nekredanto de dio; ne-religiulo

aŭtoro: verkinto de iu artikolo aŭ libro

balo: kun-veno kun dancoj

bankedo: komuna manĝo

bel-arto: literaturo, muziko, arkitekturo (arto de konstruado) skulptado kaj pentrado

beletro: literaturo

bosko: malgranda arbaro

ceremonio: klare vid-ebla montriĝo de graveco de iu afero

delegito: reprezentanto; delegito laboras por alia homo aŭ organizo

di-servo: servo al dio; ceremonio de religiuloj

ekskurso: vizito al interesaj lokoj

ekspozicio: publika el-montro de objektoj

ekspresa: rapida; "Ĉina Eksprese" estas rapida kurs-eto pri ĉina lingvo

ekumena: pri tuta kristana mondo

ekzameni: Kiam oni ekzamenas vin, oni faras demandojn sur papero aŭ per parolado al vi. Se vi respondas plej-parton de ili ĝuste, vi tra-pasos la ekzamenon; alie vi ne tra-pasos.

esperantologio: scienco pri la lingvo Esperanto

forumo: publika diskutejo

fumi: (vidu bildon)

giĉeto: giĉeto estas fenestro; ĉe giĉeto oni helpas vin per respondo al viaj demandoj aŭ per aliaj servoj. 

go-ludo: go estas japana transskribo de ĉina vorto "weiqi" (vejĉji). Du homoj ludas per nigraj kaj blankaj pecoj sur tabulo. La tabulo havas 361 kruciĝojn. La homo kiu okupas pli multe da kruciĝoj venkas la ludon. (vidu bildon) 

ĝemelo: ĝemeloj naskiĝis samtempe de la sama patrino; ĝemelaj urboj estas amikaj urboj

halo: publika ĉambrego en hotelo

ILEI: Internacia Ligo de Esperantaj Instruistoj

inaŭguro: komenco, malfermo

juĝi: decidi, ĉu iu estas prava aŭ malprava, ĉu io estas bona aŭ malbona 

kandidato: ebla elekt-oto; se vi estas kandidato, oni eble elektos vin kiel ĉefo/estro se plimulto de elektantoj diras "jes" por vi.

klera: klera homo scias multe kaj povas bone pri-juĝi aferojn; kler-iga: eduka, scio-dona

koment(ari)i: klar-igi ies opinion pri io aŭ iu

komisiono: mem-stara organizo kiu studas certan demandon aŭ plen-umas certan taskon

komitato: aro da elektitaj membroj por studi iun aferon. LKK (Loka Kongresa Komitato) estas homoj, kiu kune preparas ĉion por UK (Universala Kongreso de Esperanto) 

koncerto: muzika prezentado

konferenco: kun-sido por diskuti gravajn aferojn

kongreso: granda kunveno

konkuri: peni superi alian por sama celo (ekzemple, premio); En konkuro de kurado oni laŭ-eble plej rapide kuras por esti la plej rapida kuranto. En konkuro de kantado oni opinias la plej-bele-kantanton la plej inda.

konkurso: konkurado

kontroli: studi ĉu io estas ĝusta

konversacio: inter-parolo

krokodili: ne paroli Esperanton kun esperantistoj

magio: arto fari miraklojn

medicino: arto por forigi malsanojn; kurac-arto

metodo: kielo

oratoro: parolanto en publika kun-veno

patrono: influa protekt-anto de grava afero aŭ organizo

piano: (vidu bildon)

potenco: forto povanta efiki en estonteco

prelego: instrua parolado pri scienca aŭ arta temo

prezidi: konduki, direkti diskutojn; Prezid-anto estas estro (ĉefo) de organizo, societo kaj similaj. Prezid-anto estas la plej alta gvid-anto de UEA (Universala Esperanto-Asocio).

rekomendi: Se mi rekomendas iun libron, mi laŭdas ĝin por ke vi aĉetu aŭ legu ĝin. Se mi rekomendas iun personon al vi, mi laŭdas lin/ŝin por ke vi kredu lin/ŝin taŭga.

religio: kredo je dio(j); laŭ kredo de iuj homoj, dio troviĝas ĉie kaj povas fari ĉion. kredoj je malsamaj dioj estigis malsamajn religiojn. En iuj landoj la plejmulto de la popolo kredas je la unu sama religio (kristanismo, islamismo, budaismo, aŭ alia). En Ĉinio oni povas kredi je iu ajn religio aŭ neniu religio. Ĉiaj religioj estas egalaj kaj liberaj. Kredantoj kaj nekredantoj de religioj estas amikoj.

reto: Oni kaptas fiŝon per reto (vidu bildon). Inter-lig-ita aro da homoj ag-antaj por komuna celo;

salono: ĉambro por akcepti vizitantojn; ĉambro por kun-veno

sekretario: Sekretario plen-umas skribajn aferojn por organizo aŭ persono. En iuj organizoj sekretario estas estro.

seminario: Seminario estas kurso. En seminario oni instruas kaj diskutas en grupoj.

simpozio: Simpozio estas kuniĝo de homoj kun scio pri sama scienco aŭ arto aŭ homoj kun sama intereso. En simpozio oni diskutas pri fakaj aferoj.

solena: solena ceremonio estas ofte tre brila, videble grava.

spektaklo: interesa prezentado aŭ vidaĵo

strategio: arto fari planon de milito; arto por atingi celon

TEJO: Tutmonda Esperanta Junulara Organizo

terminologio: scienca studo pri teknikaj vortoj

universala: tut-monda; inter-nacia; UK - universala kongreso de Esperanto

vegetarano: Vegetarano manĝas nur plantaĵojn, sed ne manĝas viandon (bovaĵon, ŝafaĵon, kokaĵon, fiŝaĵon, ktp); iuj vegetaranoj tamen manĝas ovojn kaj mielon.

voĉ-doni: diri por aŭ kontraŭ kandidatoj en elekto

Ni havas Salono Lusin en nia kongresejo. Lusin (Lu Xun 1881-1936) estas la plej granda ĉina verkisto kaj pensulo en la 20a jarcento. Multaj de liaj verkoj estas jam esperantigitaj. Li subtenas Esperanton.








Redaktejo Halo 16A  retpoŝto: kuriero89uk@yahoo.com; wenjingen@yahoo.com

